
Narayaneeyam Dashakam – 80 
Syamantakopaakhyaanam 

 
satrājitastvamatha lubdhavadarka labdhaṃ 

divyaṃ syamantaka maṇiṃ bhagavann ayāchīḥ । 
tat kāraṇaṃ bahuvidhaṃ mama bhāti nūnaṃ 

tasyātmajāṃ tvayiratāṃ Chalatō vivōḍhum ॥1॥ 

adattaṃ taṃ tubhyaṃ maṇivaram anēnālpa manasā 

prasēnastad bhrātā galabhuvi vahan prāpa mṛgayām । 
ahannēnaṃ siṃhō maṇimahasi māṃsa bhrama vaśāt 

kapīndrastaṃ hatvā maṇimapi cha bālāya dadivān ॥2॥ 

śaśaṃsuḥ satrājid giramanu janās tvāṃ maṇiharaṃ 

janānāṃ pīyūṣaṃ bhavati guṇināṃ dōṣakaṇikā । 
tataḥ sarvajñō'pi svajana sahitō mārgaṇa paraḥ 

prasēnaṃ taṃ dṛṣṭvā harimapi gatō'bhūḥ kapi guhām ॥3॥ 

bhavantam avitarkayann ativayāḥ svayaṃ jāmbavān 

mukunda śaraṇaṃ hi māṃ ka iha rōddhum ityālapan । 
vibhō raghupatē harē jaya jayētyalaṃ muṣṭibhihi 

chiraṃ tava samarchanaṃ vyadhita bhakta chūḍāmaṇiḥ ॥4॥ 

budhvā'tha tēna dattāṃ nava ramaṇīṃ varamaṇiṃ cha 

parigṛhṇan । 

anugṛhṇann amumāgāḥ sapadi cha satrājitē maṇiṃ prādāḥ ॥5॥ 

tadanu sa khalu vrīlā lōlaa vilōla vilōchanāṃ 

duhitaramahō dhīmān bhāmāṃ giraiva parārpitām । 
adita maṇinā tubhyaṃ labhyaṃ samētya bhavānapi 

pramuditamanās tasyaivādān maṇiṃ gahanāśayaḥ ॥6॥ 

vrīlākulāṃ ramayati tvayi satyabhāmāṃ 

kauntēya dāha kathayātha kurūn prayātē । 
hī gāndinēya kṛta varma girā nipātya 

satrājitaṃ śatadhanur maṇim ājahāra ॥7॥ 

śōkāt kurūn upagatām avalōkya kāntāṃ 

hatvā drutaṃ śatadhanuṃ samaharṣayastām । 
ratnē saśaṅka iva maithila gēhamētya 

rāmō gadāṃ samaśiśikṣata dhārta rāṣṭram ॥8॥ 

akrūra ēṣa bhagavan bhavadichCha yaiva 

satrājitaḥ kucharitasya yuyōja hiṃsām । 
akrūratō maṇim anāhṛtavān punastvaṃ 

tasyaiva bhūtim upadhātum iti bruvanti ॥9॥ 

bhaktas tvayi sthirataraḥ sa hi gāndinēyaha 

tasyaiva kāpathamatiḥ kathamīśa jātā । 
vijñānavān praśamavān aham ityudīrṇaṃ 

garvaṃ dhruvaṃ śamayituṃ bhavatā kṛtaiva ॥10॥ 

yātaṃ bhayēna kṛta varmayutaṃ punastam 

āhūya tadvinihitaṃ cha maṇiṃ prakāśya । 

tatraiva suvrata dharē vinidhāya tuṣyan 

bhāmā kuchāntaśayanaḥ pavanēśa pāyāḥ ॥11॥ 

II sadaa sarvatra govinda naama sankeerthanam govindaa 
govindaa II 

II shree guruvayoorappa sharanam II shree haraye namaha II 

 

 


